Verkefnabanki − 14. kafli. Kosningar og stjórnmálaflokkar


14 Kosningar og stjórnmálaflokkar 

	Markmið:  Að nemendur átti sig á mikilvægi kosninga fyrir lýðræðislegt stjórnarfyrirkomulag og hafi yfirsýn yfir stjórnmálaflokka. 




Verkefni 1

Könnun um stjórnmál?

Fylltu út spurningalistann hér að neðan og berðu hann síðan saman við lista annarra (nemenda, vina, ættingja).

A.  Hversu  mikinn áhuga hefur þú á stjórnmálum?

□ Mikinn

□ Lítinn
□ Veit ekki

B.  Hversu oft eru stjórnmál rædd heima hjá þér?

□ Oft

 □ Sjaldan
□ Aldrei

C.  Gætirðu hugsað þér að verða flokksbundin(n) í stjórnmálaflokki?

□ Já

 □ Nei

D.  Ert þú eða einhver í fjölskyldu þinni flokksbundin(n) í stjórnmálaflokki?

 □ Já

 □ Nei

□ Veit ekki

E.  Hvernig finnst þér stjórnmálamenn standa sig: 


1)   á landsvísu (Alþingismenn)

 □ Vel

 □ Illa

□ Veit ekki

2)  Í þínu sveitarfélagi

 □ Vel

 □ Illa 

□ Veit ekki

Verkefni 2

A.  Hafa stjórnmálamenn einhvern tíma haft áhrif á skoðanir þínar og ef svo, í hvaða málum?

B.  Hverjir telur þú að hafi mesta möguleika á að hafa áhrif á stjórnmálalegar ákvarðanir?

C.  Hvernig getur þú haft áhrif á stjórnmálalegar ákvarðanir?

D.  Hvaða málefnum gætir þú hugsað þér að berjast fyrir? 

E.  Gætir þú hugsað þér að taka þátt í pólitískum mótmælum eða aðgerðum?

Verkefni 3

Kynntu þér nýlegar mótmælaaðerðir innan- og utanlands (sitt dæmið af hvoru) og lýstu þeim nánar fyrir okkur hinum. Hverju var verið að mótmæla og af hverju. Hversu miklum árangri telur þú að þessi mótmæli skili?

Verkefni 4

Kjördæmi – Netverkefni

Á Vefnum er aragrúi upplýsinga um stjórnmál, þar á meðal kjördæmaskiptinguna. Sláðu inn í leitarreitinn orðið „kjördæmi“. 

A. Leitaðu upplýsinga um einmennings- og tvímenningskjördæmi og útskýrðu hvað felst í hugtakinu.

B.  Leitaðu upplýsinga um hlutfallskosningu og útskýrðu hvað felst í hugtakinu.

C.  Lýstu breytingum á kjördæmaskipan hér á landi frá upphafi.
Verkefni 5

Stjórnmálaflokkar

Nú á dögum er auðvelt að nálgast upplýsingar um stjórnmálaflokka annaðhvort á þeirra eigin vefsíðum eða á heimasíðu Alþingis. 

a) Hvaða flokkar eiga fulltrúa á Alþingi nú og hver er þingstyrkur þeirra?

b) Veldu 1-2 flokka og lýstu hvaða hugmyndafræðistefna er ríkjandi hjá flokknum/flokkunum.

Verkefni 6

Stefnuskrár stjórnmálaflokka

Útvegaðu þér stefnuskrár stjórmálaflokka. 

A.  Skrifaðu niður stikkorð úr stefnu flokkanna í einhverju einu eða fleiri málefnum. Strikaðu undir gildishlaðin orð í textunum.


B.  Veldu tvo flokka og berðu þá saman. Eru einhverjar áherslur sem eru eins hjá   þessum flokkum?


C.  Rektu sögulegan bakgrunn þeirra stjórnmálaflokka sem buðu fram við síðustu alþingiskosningar.

Verkefni 7

Skopteikningar í stjórnmálum

A.  Safnaðu eins mörgum skopteikningum um stjórnmál og stjórnmálamenn og mögulegt er (á einni viku).


B.  Hvaða einstaklingar koma fyrir á þessum skopteikningum og í hvaða samhengi eru myndirnar teiknaðar? 

C.  Skráðu niður eins mikið af upplýsingum um myndirnar sem þú safnaðir, svo sem nafn teiknarans, blað eða tímarit, stjórnmálalegar skoðanir fjölmiðilsins sem teikningarnar birtust í og hvaða einstaklingar eru teiknaðir.

D.  Hver var tilgangurinn með skopmyndateikningunum?

Verkefni 8

Skoðanakannanir í fjölmiðlum eða á netinu

Fjölmiðlar eða markaðsfyrirtæki eins og Capacent Gallup (www.gallup.is) birta reglulega skoðanakannanir um fylgi flokka. Skoðaðu nýlegar kannanir og lýstu:

A. Helstu niðurstöðum könnunarinnar.
B.  Hversu áreiðanlegar telur þú kannanirnar vera (koma sömu niðurstöður fram í ólíkum fjölmiðlum)?

C.  Berðu niðurstöður könnunarinnar saman við niðurstöður síðustu kosninga. Er einhver munur á könnuninni og niðurstöðunum? Hver? 

D.  Hvaða áhrif heldur þú að sveiflur sem koma fram í skoðanakönnunum á fylgi flokkana hafi á þá? Gefa sveiflurnar kjósendum meiri stjórnmálaleg völd?


Verkefni 9

Ímyndaðu þér að þú sért flokksbundinn í ungliðahreyfingu stjórnmálaflokks. Það stefnir í Alþingiskosningar og þú færð það vandasama hlutverk að reyna að fá fleiri unga kjósendur (18 ára) til að mæta á kjörstað og fá þá til að kjósa þinn flokk.

A.  Hvernig ætlar þú að leysa þetta verkefni fyrir flokkinn?

B.  Hvaða rökum ætlar þú að beita til að fá fleiri til að mæta á kjörstað og kjósa „rétt“?
Verkefni 10

A.  Eiga stjórnmálaflokkar að taka tillit til kynjakvóta, aldursdreifingar og búsetu þegar þeir raða frambjóðendum á framboðslista?

B.  Myndir þú kjósa stjórnmálaflokk sem hefði eingöngu karla eða eingöngu konur á framboðslista sínum?

C.
Hvers konar málefni heldur þú að stjórnmálaflokkur eingöngu skipaður körlum myndi leggja áherslu á? Hvaða málefnum heldur þú að þessi flokkur hefði minni áhuga á að berjast fyrir?

D.
Hvers konar málefni heldur þú að stjórnmálaflokkur eingöngu skipaður konum myndi leggja áherslu á? Hvaða málefnum heldur þú að þessi flokkur hefði minni áhuga á að berjast fyrir?

Verkefni 11

Skoðaðu kosningaúrslit Alþingiskosninga frá 1944 (upplýsingar finnur þú á vef Alþingis eða Hagstofunnar). 

A.
Skoðaðu hvern stjórnmálaflokk fyrir sig. Er hægt að sjá út frá töflunni eða upplýs​ing​unum hvenær flokkurinn fékk góða kosningu og hvernær ekki? 

B.  Hvaða flokkar hafa vaxið og dafnað? Hefur þú einhverja skýringu á því?

C.
Skoðaðu kosningaúrslitin frá síðustu Alþingiskosningum. Hvað fengu stjórnar​flokkarnir (þeir flokkar sem mynda saman ríkisstjórn) mörg prósent samanlagt?

Verkefni 12

Þriðja leiðin.

Sagt er að margir stjórnmálaleiðtogar, þar á meðal Tony Blair, fyrrum forsætisráðherra Bretlands, og Bill Clinton, fyrrum forseti Bandaríkjanna, hafi talið sig stjórna eftir svokallaðri þriðju leið. 

a)  Útskýrðu nánar hvað felst í þriðju leiðinni.

b) Reyndu að grafa upp upplýsingar um Tony Blair og Bill Clinton og lýstu í stuttu máli fyrir hvað þeir stóðu (stutt ágrip af helstu afrekum).

Verkefni 13

Hugmyndafræði stjórnmálanna.
Veldu eina af hugmyndafræðistefnunum sem fjallað er um á bls. 305 og 306 og skrifaðu stutta ritgerð um stefnuna. Um hvað fjallar stefnan? Hverjir voru helstu leiðtogar eða kennismiðir innan hennar? Hvenær kom stefnan fram á sjónarsviðið – og af hverju? Hver hefur þróunin verið?

                                              Félagsfræði, einstaklingur og samfélag. Garðar Gíslason

